
Р Е Ф Е Р А Т

ЗА ИЗБОР НА АСИСТЕНТ ЗА НАУЧНАТА ОБЛАСТ МЕЃУНАРОДНИ 
ПОЛИТИЧКИ ОРГАНИЗАЦИИ НА ПРАВЕН ФАКУЛТЕТ ПРИ УНИВЕРЗИТЕТ 

„ГОЦЕ ДЕЛЧЕВ“ ВО ШТИП

Cо Одлука бр.1102-84/4 од 22.5.2019 година донесена на 177. седница на Наставно-
научниот совет на Правен факултет, одржана на 22.5.2019 година, определени сме за 
членови на Рецензентска комисија за избор на еден асистент за научната област меѓународни 
политички организации  на Правен факултет  при Универзитет „Гоце Делчев“ во Штип.

Конкурсот за овој избор беше објавен во весниците „Нова Македонија” и „Коха” на 
4.2.2019 година и во предвидениот рок се пријавија: м-р Наташа Донева и м-р Моника 
Мушевска.

Врз основа на приложената документација од кандидатките, чест ни е на Наставно-
научниот совет на Правен факултет да му го поднесеме следниов

И З В Е Ш Т А Ј

Биографски податоци
1. М-р Наташа Донева е родена на 24.11.1993 година во Штип. Основно образование 

завршува во Основното училиште „Ванчо Прќе” – Штип. Средно образование завршува 
во Гимназијата „Славчо Стојменски” - Штип. Високото образование го продолжува на 
Правниот факултет при Универзитетот „Гоце Делчев” - Штип, каде што дипломира на 
Правосудна насока со просек 9,55. Своето образование го продолжува и на постдипломски 
студии, на истата институција, каде што магистрира со просек 10,00 и се стекнува со 
звање магистер на правни науки - правосудна насока. Магистерскиот труд е со наслов 
„Компјутерски криминал,  сајбертероризам и кибервојна”.

Од октомври 2018 година до денес е ангажирана како демонстратор на Правниот 
факултет при УГД во Штип, по неколку наставни предмети меѓу кои и Меѓународно јавно 
правно. Во текот на студирањето и по завршувањето на магистерските студии, кандидатката 
реализира практиканска активност во Основното јавно обвинителство - Штип, Адвокатска 
канцеларија „Ванчо Жежов”, Адвокатска канцеларија „Никола Зенделов”, како и 
Нотарска канцеларија „Соња Кантарџиска”. Преку Здружението на млади правници ја има 
реализирано Програмата за заштита на човековите права и волонтирано во Основниот суд 
во Штип.

Кандидатката има познавање на англиски јазик C2 ниво и германски јазик B1 ниво, за 
кои има доставено соодветни сертификати.

Во текот на додипломските и постдипломските студии, како и по магистрирањето, 
кандидатката посетува голем број работилници, обуки и семинари за коишто има 
приложено соодветна документација: Заштита на човекови права - постапка пред ЕСЧП-6 
thFutura-Regiona lmood court competition

 – YOUTHPASS for Youth Exchanges –YES Youth Entrepreneurship Service, Czech Republic
 – MYLA: Human RightsInternship Program and Training
 – Bilateral Bulgarian Macedonian Youth Seminar
 – УГД Правен факултет - Денови на симулирано судење 
 – Second International Scientific Conference – Socialchangein the global world
 –  ThirdInternational Scientific Conference - Socialchangein the global world.
 – Втора студентска конференција - Студентска мисла во правото, политиката и 

општеството.
 – Фондација ИДЕА – обука – Јавно говорење и правна аргументација.

2. М-р Моника Мушевска е родена на 3.2.1992 година во Штип. Високото 
образование го стекнува на Универзитетот „Гоце Делчев” - Штип, каде што дипломира на 
Правосудна насока со просек 8,75. Своето образование го продолжува и на постдипломски 
студии, каде што магистрира со просек 8,16 и се стекнува со звање магистер на правни 
науки - правосудна насока. Магистерскиот труд е со наслов „Заштита на деца жртви и 
сведоци на кривични дела”. Истата е со положен правосуден испит. Кандидатката успешно 
ја реализира Програмата на Здружението на млади правници за заштита на човековите 
права.

Законски услови кои треба да ги исполнува кандидатот за избор во звање 
асистент

1. М-р Наташа Донева има постигнато успех на прв циклус студии 9,55, а на вториот 
циклус студии 10,00. Како потврда за овој законски услов, кандидатката има доставено 
оригинал диплома и уверение за завршени прв и втор циклус студии. Кандидатката има 
доставено и сертификат за познавање на англиски јазик C2 ниво. Кон документацијата се 
приложени и уверение за државјанство, кратка биографија и листа на објавени трудови со 
примерок од секој труд одделно. Исто така, кон приложената документација се доставени и 
сертификати за познавање на германски јазик B1 ниво, учество на семинари, конференции, 
кои веќе се наведени и набројани, како и практикантска активност. 

2. Кандидатката м-р Моника Мушевска има постигнато успех на прв циклус  студии 
8,75, а на вториот циклус студии 8,16. Како доказ има доставено уверенија заверени кај 
нотар за прв и втор циклус студии, но нема доставено диплома за завршен втор циклус 
студии. Исто така, кон приложената документација е доставен сертификат BULATS за 
познавање англиски јазик А2 ниво.

Наставно-образовна и научноистражувачка дејност
Од октомври 2018 година до денес кандидатката м-р Наташа Донева е ангажирана како 

демонстратор на Правниот факултет при УГД во Штип, по неколку наставни предмети 
меѓу кои и Меѓународно јавно право. Со одлуки на ННС на Правниот факултет при УГД - 
Штип од 4.12.2018 година, Наташа Донева е номинирана за член на научноистражувачките 
проекти „Правни и социјални предизвици на идните пензионери во актуелниот пензиски 
систем во Република Македонија (со акцент на Источно-плански регион)” и „Предностите 
и недостатоците на актуелните законски интервенции во јавното и приватното право во 
Македонија”. 

М-р Наташа Донева ги има објавено следниве трудови:
1. Донева Наташа – „Боите на криминалот”, Student’s Social Science Journal, УДК: 

343.91, Уеаr 2018, Issue Number 6.
∑ Од многубројната класификација на криминалот според различни параметри една 

од поновите, експонираните и  „контроверзните” е токму новата типологија на т.н. бои на 
криминалот. Во овој труд се елаборирани причините за оваа современа поделба, значењето 
и поврзаноста на одредени бои со карактеристични видови на криминал и нивната (не)
усогласеност со новите меѓународни стандарди.

2. Донева Наташа – „Еволуцијата на казненото право низ призмата на историските 
рамки”, Student’s Social Science Journal, УДК: 343 (091) (100), Year 2018, Issue Number 5.

∑ Овој труд е ретроактивна анализа на процесот на (р)еволуција на казненото право. 
Од првичните нелогични обичајни казни, преку драконските казни, до првите кодификации 
на оваа материја и денешните модерни концепти, се обидуваме да го прикажеме обидот на 
државата за справување со криминалот.

3. Донева Наташа; Коцева Анастазија – „Продорот на современиот концепт за 
сурогатство низ државната легислатива”, Student’s Social Science Journal, УДК: 618.177-
089.888.11:340.13 (497.7), Year 2018, Issue Number 5.

∑ Нова современа материја која сѐ уште е подложна на дебати, анализи и контроверзни 
регулативи. Материја која се судира со новата ера и потреби, но и традиционалните 
обичаи. Обид да се овозможи секој брачен пар да се оствари како родител или спречување 

на создавање на жена инкубатор. Овој труд е токму обид да се разберат сите стравови и 
оправдувања, прикажани низ државната легислатива.

4. Донева Наташа; Коцева Анастазија – „Нирнбершки процес”, Student’s Social 
Science Journal, УДК: 341.4.096 (430), Year 2015, Issue Number 3.

∑ Трудот за Нирнбершки процес е анализа на познатиот ад хок трибунал (прв во 
низата на подоцнежните трибунали - Токиски, Хашки, трибунал за Руанда и Сиера Леоне...), 
за казнување на злосторниците од Втората светска војна. Преку истиот е прикажан обидот 
за продор на меѓународното казнено право и јасно инкриминирање на меѓународните 
злосторства.

2. Кандидатката м-р Моника Мушевска нема доставено информации и документација 
за нејзина наставно-научна и научноистражувачка дејност.

Стручно-апликативна и организациско-развојна дејност
1. Кандидатката м-р Наташа Донева, освен учесник, била ангажирана и во 

организирањето на симулираните судења, ораторските вечери, студентска конфереција, 
меѓународните научни конференции во организација на Правниот факултет при УГД. 
Исто така, таа била ангажирана и во подготовка и реализација на активности спроведени 
од Центарот за правни и политички истражувања при Правниот факултет.

2. Кандидатката м-р Моника Мушевска нема доставено информации и документација 
за нејзина стручно-апликативна и организациско-развојна дејност.

ЗАКЛУЧОК И ПРЕДЛОГ

Врз основа на приложената документација од страна на двете кандидатки на 
распишаниот Конкурс, Рецезентската комисија го заклучи следново: м-р Наташа 
Донева ги исполнува законските услови во однос на распишаниот Конкурс, односно го 
има потребниот просек на прв и втор циклус студии и познавањето на странски јазик. 
Таа има научноистражувачка активност, која е евидентна во нејзиниот ангажман во 
научноистражувачките проекти и објавените трудови. Наставно-образовната дејност се 
гледа во нејзиниот ангажман како демонстратор на Правниот факултет каде што спроведува 
и стручно-апликативна и развојна дејност.

М-р Моника Мушевска ги исполнува законските услови, но нема доставено диплома 
за магистер на науки, како еден од условите содржани во Конкурсот.

Комисијата му предлага на Наставно-научниот совет на Правниот факултет да 
ја избере м-р Наташа Донева за асистент во научната област меѓународни политички 
организации. Таа, во однос на другата кандидатка, има повисок просек на првиот и 
вториот циклус на студии, има објавено трудови, била вклучена во научноистражувачки и 
апликативни активности и е демонстратор на Правниот факултет. Согласно со опфатеноста 
на предметите кои ги има полагано, предметот 

на истражување на магистерскиот труд, истражувањата во кои учествувала и 
предметите по кои е демонстратор, Комисијата заклучува дека м-р Наташа Донева ја 
има потребната оспособеност за асистент во научната област меѓународни политички 
организации.

